KPK ngre dyshime pér konflikt interesi
Pér gjyqgtarin Niko Rapi

Komisioni i Pavarur i Kualifikimit ngriti dyshime pér trajtim preferencial dhe
konlikt interesi me njé kompani gé i ka dhéné hua 4 milioné leké pér blerjen e njé
apartamenti dhe pér pérdorimin e njé makine. Dyshime pér konflikt interesi u
ngritén edhe pér njé udhétim né me njé avokat si dhe njé udhétim tjetér pér njé
ndeshje futbolli né Gjermani.

Gjygtari Niko Rapi pas seancés dégjimore né KPK. Foto: Edmond Hoxhaj

Gjyqgtari i Gjykatés sé Tiranés, Niko Rapi u pérball té enjten me pyetje pér trajtim té
mundshém preferencial dhe konflikt interesi né seancén dégjimore me Komisionin e
Pavarur té Kualifikimit.

Trupa gjykuese gé po kryen procesin e rivlerésimit pér gjyqgtarin Rapi pérbéhet nga
Lulzim Hamitaj kryesues, Valbona Sanxhaktari relatore dhe Genta Tafa Bungo
anétare. Né& cilésiné e vézhguesit ndérkombétar ishte e pranishme Mia Roessingh.

Niko Rapi pérfundoi studimet né Shkollén e Magjistraturés né vitin 2002 dhe u
emeérua gjyqtar né Gjykatén e Pogradecit. Ai u transferua né Gjykatén e Tiranés né
vitin 2016, ku vazhdon ta ushtrojé funksionin edhe aktualisht.

Relatorja ¢éshtjes, Valbona Sanxhaktari tha se hetimi administrativ pér gjyqtarin
Rapi ishte pérfunduar né té tri kriteret. Ajo shpjegoi se dokumentacionit t& dorézuar
nga gjyqtari Rapi gjaté hetimit administrativ, i &shté bashkéngjitur edhe dosja e

bashkéshortes sé tij, gjygtares Miliana Muga, e cila u konfirmua né detyré nga KPK
me vendimin e 4 shkurtit 2020.

Dyshimet pér konflikt interesi

Komisioni ngriti dyshime pér trajtim té mundshém preferencial dhe situaté té
kushteve té konfliktit t& interesit mbi njé marrédhé&nie migésore mes gjyqtarit Niko
Rapi dhe shoqérisé “Bregu sh.p.k”, gjaté kohés gé ai ka gené kryetar i gjykatés sé
Pogradecit. Dyshimet jané ngritur né njé hua me vleré 4 milioné leké gé Rapi ka
marré nga kjo shogéri si edhe té pérdorimit t& njé mjeti luksoz, po né pronési té
kompanisé “Bregu sh.p.k”.

Rapi e ka marré huané pér blerjen e njé apartamenti me sipérfage 95 m2 né Tirané
dhe té njé garazhi. Subjekti ka deklaruar se apartamentin e mobiluar dhe garazhin i
ka bleré né vlerén totale 10 milioné leké.

Sanxhaktari tha se pér té verifikuar mbi burimet e deklaruara pér kété pasuri jané
marré edhe dokumentacionet e administruara né dosjen e bashkéshortes sé Rapit.

Komisioni nuk identifikon probleme pér krediné dhe kursimet, ndérsa njé denoncim i
mbérritur sé fundmi né KPK pér dyshime lidhur me njé situaté té mundshme té
konfliktit té interesit mes gjyqtarit Niko Rapi dhe shoqérisé “Bregu”, ka kushtézuar
verifikime té métejshme.

Sanxhaktari tha né seancé se i kané kérkuar Gjykatés sé Pogradecit gé té informojé
nése gjyqtari Rapi ka shqyrtuar ¢éshtje me palé shogériné “Bregu”, prej nga nuk
éshté identifikuar ndonjé rast i tillé.

Relatorja pohoi se veté subjekti ka deklaruar gjaté procesit té rivlerésimit se kishte
pérdorur makina té tjera né huamarrje, mes tyre edhe njé automjet né pronési té
shoqérisé “Bregu sh.p.k”. Sipas Komisionit, Rapi nuk e ka pasqgyruar né deklaratén
periodike pérdorimin e késaj makine tip “Land Rover”, si dhe faktin gé ka udhétuar
jashté shtetit me té.

“‘Duket se ka patur njé trajtim preferencial qé shkon pértej migésisé. Duket njé trajtim
preferencial i padeklaruar dhe se mund té ishte né kushtet e konfliktit t& interesit kur
ka gené drejtues i gjykatés sé Pogradecit,” pohoi Sanxhaktari.

Sanxhaktari shtoi se né funksion té verifikimeve éshté pyetur edhe shogéria “Kastrati
Group” nése ka lidhur kontrata me “Bregu sh.p.k.” dhe se subijektit i kaluar barra e
proveés.

“Kur ishte drejtues i gjykatés sé Pogradecit, subjekti ka nénshkruar kontrata me njé
kompani gé operon né fushén e shitjes sé karburanteve gé e kryente kété aktivitet
pérmes firmés ‘Bregu sh.p.k,” tha Sanxhaktari, duke shtuar se provat dhe shpjegimet
e administruara do té vlerésohen gjaté vendimarrjes.

Rapi i kundérshtoi akuzat e KPK-sé&, duke pérséritur disa heré gjaté fjalés sé tij se
“nuk e kishte lejuar asnjéheré veten té kishte gené né kushtet e konfliktit té interesit”,
as si gjygtar dhe as si drejtues.

Ai shpjegoi se para se té merrte huané, bashkéshortja ishte eméruar né Gjykatén e
Shkallés sé Paré pér Krime té Rénda, por ndérkohé kishte prindérit né Korcé dhe
nuk mund ta shiste apartamentin gé dispononte pér té bleré njé tjetér né Tirané.



“U detyrova té blija njé tjetér apartament né Tirané dhe kisha nevojé pér likujditet.
Administrator i ‘Bregu sh.p.k.” m’u gjet atéheré afér, e kisha dhe e kam mik,” tha
Rapi, duke shtuar se nuk kishte asnjé konflikt interesi.

Lidhur me automijetin tip “Land Rover” té€ marré hua nga shoqéria “Bregu”, Rapi
pohoi se e kishte pérdorur me géllim gé té mos paguante siguracionin 50 euro pér
mjetin e tij, gé nevojitej pér udhétimet jashté shtetit.

“Até mjet uné e kam pérdorur vetém 5 ose 6 oré dhe nuk i mbaj mend as ngjyrén. E
mora se po t'i prisja siguracionin makinés sime, kushtonte 50 euro, kur uné aq
harxhoja pér té shkuar né Ohér. Aktet noteriale kané formulim standart. Aty jepej e
drejta e mbajtjes pa afat dhe e shitjes, por ajo makiné éshté shitur nga administratori
i shogérisé,” pohoi subjekti.

Ai kémbénguli se nuk ka posedim apo pérdorim né kohé té kétij mjeti dhe se nuk ka
patur detyrimin ta deklaronte né vitin 2016. “Gjithashtu nuk ka as konflikt interesi.
Nuk do ia lejoja vetes té vendosesha né njé situaté konflikti interesi pér té pérdorur
njé mjet. Shpresoj té bindeni se pérdorimi ka gené 5 ose 6 oré dhe se nuk ka trajtim
preferencial,” deklaroi gjygtari Rapi.

Lidhur me konfliktin t&¢ mundshém té interesit me shoqériné “Bregu sh.p.k”, Rapi tha
se nuk rezulton gé ky subjekt té jeté palé kontraktore me institucionin gé ai drejtonte.
“‘Kontratat kané gené me Kastratin. Nuk ka asnjé kontraté apo dokumentacion gé
shoqéria ‘Bregu’ té kishte fituar qofté njé qgindarké,” tha ai.

“Ka gené njé rast kur shogéria Bregu ka konkurruar né njé tender dhe éshté
zgjedhur shoqgéria gé ishte mé e favorshme pér institucionin dhe jo shogéria Bregu.
Nuk mund té ndérhynte drejtuesi se e ndalonte ligji,” shtoi Rapi.

Sanxhaktari evidentoi se huaja 4 milioné leké ishte dhéné nga shoqgéria “Bregu
sh.p.k” dhe jo nga miku i tij.

“Pse nuk e shikoni veten né konflikt interesi, kur shogéria ‘Bregu’ kishte ekskluzivitet
pér tregétimin e karburanteve gé lidhet dhe me institucionin gé ju drejtoni? Pse nuk
ua ka dhéné shoku, por shogéria?” pyeti Sanxhaktari.

Rapi tha se kjo kishte gené zgjidhja e ortakéve, pasi nuk ishte ndaré dividenti dhe
ishte dhéné prej shogérisé pér shpejtési.

“Ata kishin garanci pér huané se kisha njé apartament né Korgé qé rrinin prindérit
dhe mé pas e shita 4.6 milioné leké. Shpresoj qé edhe sipas jush té mos
konsiderohet si situtaté né konflikt interesi e té mos merret parasysh né vlerésimin
tim,” kérkoi gjyqtari.

Sanxhaktari tha se ishin identifikuar edhe autorizime té tjera pér huapérdorje té
automjeteve, por nuk kishte rezultuar gé gjyqtari Rapi té kishte shqyrtuar ¢éshtje me
palé ndérgjygése personat gé i kané dhéné makinat né pérdorim.

Udhétimi me avokatin né Gjermani

Sanxhaktari identifikoi gjaté seancés dégjimore njé rast kur gjyqgtari Niko Rapi kishte
udhétuar jashté shtetit me avokatin N.Z. Komisioni konstaton se gjyqtari Rapi ka
shqyrtuar ¢éshtje dhe ka dhéné vendime ku palét jané pérfagésuar nga avokati N.Z..

Rapi deklaroi né seancé se shpenzimet e udhétimit i kishte paguar veté.



“Dua té ndalem né proceset gjygésore me avokatin Nazér me té cilin kam dy
udhétime, njé né Selanik dhe njé né Strugé, kur kam shkuar pér seminare e
leksione. Edhe né kété rast nuk do e lejoja veten té isha mé konflikt interesi. Nése
shikohen vendimarrjet ku ai ka gené avokat éshté trajtuar si gjithé avokatét e tjeré,”
deklaroi Rapi.

Ai shtoi se né pesé raste e ka penalizuar me gjobé avokatin N.Z. “Ka pasur procese
gé i ka humbur, ka pasur ¢éshtje gé i ka fituar. Ka pasur raste kur ka kérkuar
pérjashtimin e gjyqtarit, por i éshté rrézuar. Ka pasur raste kur kam dhéné dénime
mé shumé nga sa kérkuar edhe prokuroria,” tha Rapi, duke shpjeguar se udhétimet
kishin gené rastésore.

Sanxhaktari e pyeti gjygtarin Rapi nése kishte migési me avokatin N.Z dhe nése
trajtimi i céshtjeve ku ai pérfagésonte palét mund té cénonin besimin e publikut tek
drejtésia.

“Fakti gé kam patur udhétim 1-ditor nuk mund té sjellé humbjen e besimit té publikut.
Ata gé mé njohin e diné gé nuk ka ndodhur gé pala té paragjykojé vendimarrjen
time. Me até avokat kam marrédhénie pérshéndetése, si gjithé té tjerét,” u pérgjigj ai.

Mé pas, vézhguesja ndérkombétare Mia Roessing e pyeti Rapin se cili e kishte
paguar udhétimin e subjektit pér né Gjermani, hotelin dhe biletén pér té ndjekur njé
ndeshje futbolli.

Rapi kémbénguli se té gjitha shpenzimet i kishte paguar veté.

“E kisha planifikuar. Nuk kam gené i ftuar. Nése njéri éshté organizator, nuk do té
thoté se mé ka paguar ftesén. Kam udhé&tuar nga Selaniku dhe jo nga Tirana, se
ishte mé liré pér bileta pér né Gjermani. Konfirmoj se pagesa e udhétimit ka gené e
imja. Dikush tjetér i ka paguar biletat, por uné i kam dhéné lekét. Hotelin e kam
paguar veté, ka gené rreth 100 euro dhe biletén pér né stadium e kam paguar veté
dhe ka gené 30 euro,” shtoi ai.

Roessing e pyeti Rapin nése kishte menduar ndonjéheré pér perceptimin e banoréve
té Pogradecit gé mund té mendonin dicka lidhur marrédhéniet e tij shogérore.

Ai shpjegoi se nuk kishte pasur asnjéheré kontraté té nénshkruar mes kompanisé
“Bregu” dhe gjykatés sé Pogradecit.

“Prokura e vitit 2016 nuk éshté nénshkruar nga ana ine. Eshté akt noterial i
njéanshén vetém nga administratori. Uné kam marré mjetin dhe kam udhétuar. U
kam théné se mé duhej njé makiné pér té udhétuar né Ohér dhe mé dhané kété
makiné,” shpjegoi Rapi.

Gjyqgtari Niko Rapi u vlerésua pozitivisht pér pastériné e figurés.

Pér aspektin profesional, Komisioni konstaton se né njé prej céshtjeve té gjykuara
nga Rapi, shqyrtimi ka zgjatur 2 vjet e 6 muaj, jashté afateve té pércaktuara.
Sanxhaktari tha se vendimi éshté ankimuar dhe se ka pasur denoncim ndaj subjektit
né KPK pér kété dosje prej paditésit A.M., i cili ankohet pér géndrimin e mbajtur nga
Rapi dhe pér afatin e zgjatur té procesit.

Gjyqtari Niko Rapi kérkoi né fund té seancés dégjimore konfirmimin e tij né detyré.
KPK do té shpallé vemndimin mé daté 21 korrik, ora 09.15.

Edmond Hoxhaj éshté gazetar i Rrjetit Ballkanik pér Gazetari Investigative né
Shqipéri. Ai ka punuar mé herét pér gazetén “Shqip”. Ai ka pérfunduar studimet né
Universitetin e Tiranés né degén Gjuhé-Letérsi. Hoxhaj ka punuar gé nga viti 2001
né disa media té shkruara, ku ka mbuluar ¢éshtjet e aktualitetit dhe té drejtésisé.

